
Rabbiin akkas jedhe: Sooma malee hojiin ilma
Aadaam hundi isaaf ta’a, soomni anaaf ta'a, anaatu

isaan mindeessa

Abuu Hureyraa irraa odeeffamee -Rabbiin isa irraa haa jaallatu- ni jedhe: Ergamaan
Rabbii -nagaa fi rahmatni irra haa jiraatu- akkas jedhan: «Rabbiin akkas jedhe: Sooma

malee hojiin ilma Aadaam hundi isaaf ta’a, soomni anaaf ta'a, anaatu isaan mindeessa,
Soomni gaachana, Guyyaan sooma tokkoo keessanii yeroo argame, waan hin taane hin

haasa'in, hin iyyin, namni tokko yoo isa arrabse, ykn yoo loleen ani sooma qaba haa
jedhuun, Isa Nafseen Muhammad harka isaa jirtuun kakadhee, urgaa afaan nama

soomanaatu urgooftuu miskii caalaa Rabbi biratti urgaaya, nama soomuf gammachuu
lamaatu jira: Yeroo sooma hiike ni gammada, yeroo Rabbii isaa qunname sooma isaatin

gammada».
[sirrii] [Bukharif muslim irratti waliigalan]

Nabiyyiin  -nagaa  fi  rahmanni  irra  haa  jiraatu-  Hadiisa  Qudsii  keessatti  Rabbiin  ol  ta;e  akka
akkana jedhe himan: Hojiin gaariin ilma Aadam hundi dachaa kudhan hanga dachaa dhibba
torbaatti  baay’ata.  Sooma malee; isa keessatti  naa argiin hin jirreef.  inni  anaafi, anaatu isa
galata galcha, beekumsa hanga mindaa isaa fi dachaa gaariiwwan isaa anaatu kophaa ittiin
baha. Eegasii akkana jedhan: (Soomni gaachana) Eegumsa, girdoo fi ittisa cimaa Ibidda irraa
taha,  Sababni  isaas  fedhiiwwanii  fi  diliiwwan keessatti  argamuu irraa  of  qabuu waan ta'eef
jecha, ibiddi immoo fedhiiwwaniin marfamtuudha. (Kanaaf guyyaan sooma tokkoo keessanii
yeroo  ta’e,  waan  hin  taane  hin  dubbatin)  Walqunnamtii  saalaa,  jechoota  seensa  isaati  fi
walumaa galatti dubbii fokkotaa keessa galuun waan hin taane hin hojjetin. (Hin iyyin) sunis
walfalmii  fi  iyyansaan.  (Namni  tokko  yoo  isa  arrabse  ykn  isaan  lole)  Ramadaana  keessatti
akkas haa jedhu: Ani nama sooma qabu; waan san irraa deeb'uun isaa waan maluuf jecha,
Yoo dhugaan lola malee dide, waan salphaan eegasii waan salphaan isa ofirraa haa deebisuu,
akka  nama  nama  miidhuu  dhufeetti  jechuudha.  Eegasii  isaan  -nagaa  fi  rahmanni  irra  haa
jiraatu- sababaa soomaatiin jijjiiramni foolee afaan nama sooma qabuu guyyaa qiyaamaa
Rabbiin biratti miskii isin bira jiru caalaa akka urgaayu fi miskii jum'aa fi walgayii zikrii irratti
gorfamu caalaa akka mindaa qabu Isa lubbuun isaanii  harka isaa jiruun kakatan.  nama
sooma qabuuf gammachuu lama tan isaan gammaduutu jira: yeroo sooma isaa hiiku faxaree
beela fi dheebuun irraa deemuun gammada waan sooma hiikuun isaaf hayyamameef jecha,
akkasumas  soomni  isaa  guutamuu,  ibaadaan  isaa  xumuramuu,  laaffisuu  Rabbii  isaa  irraa
tahee  fi  sooma  isaa  gara  fuula  duraatiifis  gargaarsa  qaba  waan  ta'eef  gammada.  (Yeroo
Rabbii  isaa  waliin  wal  argu  immoo  sooma  isaatti  gammada)  mindaa  fi  badhaasa  waan
argatuuf  jecha.

